Komunikatzen ikasi Txanelan

@ 2. KOMUNIKATZEN IKASI

Sarrera

Komunikazioa zentzu zabalean ulertzen dugu Txanela Proiektuan. Hitzezko
hizkuntza, ahozkoa nahiz idatzia, giza komunikaziorako baliabide
nagusienetakoa dugu eta, beraz, ama hizkuntzan behar bezalako
konpetentzia edukitzea oinarrizkoa dugu. Horrez gain, ordea, gaur egungo
eta etorkizuneko gizartean ezinbestekoa da hizkuntza baliabide eleanitzak
izatea; hau da, euskara lehenengo hizkuntza nagusitzat hartuta, gaur
egungo errealitate aleaniztunean malgutasunez moldatzeko aukera izatea.

Multimedia gizartean bizi gara, eta hizkuntza mota ezberdinen arteko
integrazioak komunikazio modu berriak eta indartsuak sortzen ditu. Hitzezko
hizkuntzan ez ezik, ikus-entzunezko hizkuntzetan eta hitzik gabeko
hizkuntzetan konpetentzia izan behar dugu: musika ulertzeko eta musikaren
bidez adierazteko, dantzaren eta dramatizazioaren bidezko gorputz
adierazpenerako, adierazpen plastikorako, zenbakizko eta bestelako
hizkuntza grafikoen ulermen eta erabilerarako... Horrez gain, ezinbestekoa
da ikus-entzunezko hedabideen eta Informazio eta Komunikazio Teknologien
bidez ulertzeko eta adierazteko konpetentzia izatea.

Inguruan dugun errealitate mediatikoaren eta linguistikoaren aurrean
kontzientzia sozio-komunikatiboa eratu behar dugu, egoera bakoitza eta
jasotako mezu bakoitza kritikoki balioesteko eta erabaki autonomoak
hartzeko ezagutzen ditugun hizkuntzak, hedabideak eta teknologia berriak
erantzukizunez erabil ditzagun.

Aurreko guztia kontuan izanik, hizkuntza gaitasun eta baliabideak, zer nahi
direlarik ere hautatzen ditugun hizkuntza motak, modu eraginkorrean,
integratuan, arduratsuan eta kritikoan erabiltzen ikastea izango da
komunikatzen ikastea.

Ikuspegi komunikatiboa Txanela Proiektuan

Komunikazioa ezinbesteko osagaia da Txanela Proiektuko proposamenetan;
ezin da Txanela Proiektua ulertu komunikaziorik gabe. Ikuspegi
komunikatiboak, beraz, Txanela Proiektuko proposamen didaktiko guztiak
bustitzen ditu.

Batetik, Hizkuntza eta Literatura irakasgaiaren lanketarako metodologia
hizkuntza baliabideen erabileran oinarritzen da, beraz, metodologia
komunikatibo batean. Txanelako Hizkuntza Curriculuma (etapa eta ziklo
amaierako helburuak eta horien ebaluazio irizpideak, edukiak...), gainera,
hizkuntza konpetentzien arabera antolatuta dago, eta horrek konpetentzia
horien lanketa eta garapenaren jarraipena errazten du.

Horrez gain, komunikazioa beste irakasgai eta proposamenetako zutabe
nagusietako bat da. Matematika arloaren curriculumaren antolaketan, esate
baterako, komunikazioaren osagaiak diren ulermena eta adierazpena
oinarrizko gaitasunak dira. Gauza bera gertatzen da Natura, Gizarte eta
Kultura Ingurunearen Ezaguera irakas-arloan ere, edota gorputz eta musika
adierazpena zein elkarbizitzaren lanketarako egiten diren proposamen
metodologikoetan ere. Gainera, arlo ezberdinetako edukien lanketa
integratuak, globalizazioak, alegia, indartu egiten du ikuspegi komunikatibo
hori.

Komunikatzen ikasteko konpetentzia orokorrak

2.1.

AHOZKO HIZKUNTZAri dagozkion konpetentzien lanketa
Txanelan

Ahozko hizkuntza Txanelan.

Ahozko komunikazioa menderatzea lehentasunezko konpetentzia da
gizakiaren garapenean. Hitz egiten eta entzuten ikasteko proposamen ugari
eskaintzen da Txanela Proiektuko materialetan. Ahozko hizkuntzaren lanketa
egiten da, bai ohiko ahozko komunikazio egoera informal eta bat-
batekoetan, bai erabilera gero eta landuagoak eta formalagoak behar
dituzten komunikazio egoeretan ere.

Elkarrizketa informala eta Lankidetzan lan egiteko elkarreragina.

Gelako eguneroko bizimoduan eta lankidetza egoeretan ahozko hizkuntzaren
erabilera gero eta egokiagoak bideratzeko, askotariko proposamen esplizitu
eta ongi egituratuak.

(Irudia: Txanela Globalizatua 6, 5. unitatea, 6. or.)

(Irudia: Lengua Castellana 6, 2. unitatea, 23. or.)

e Ahozko argudioak.

Iritzi eta ideiak azaltzea, justifikatzea, argudiatzea eta eztabaidatzea
eskatzen duten jarduerak.

(Irudia: Txanela Globalizatua 6, 5. unitatea, 12. or.)

e Arretaz entzutea.
Ahozko testuen ulermen gaitasuna trebatzeko eta garatzeko bitartekoak, eta
horien erabilera eraginkor baterako jarraibideak.

(Irudia: Txanela Globalizatua, DVDari dagokion ikonoa)

(Irudia: Txanela Globalizatua 6, 6. unitatea, 12. or.)

(Irudia: Lengua Castellana 5, 2. unitatea, 17. or.)

e Bakar batek kudeatutako testuen ekoizpena eta Ahozko aurkezpenak.

Erabilera eremu ezberdinetako ahozko testu-generoen ekoizpen prozesua
bideratzeko eta horien jendaurreko azalpenak egiteko baliabideak eta aukerak

eskaintzen dituzten jarduerak.

(Irudia: Txanela Globalizatua 6, 6. unitatea, 29. or.)

2.2.

HIZKUNTZA IDATZIAri dagozkion konpetentzien lanketa
Txanelan

Hizkuntza idatzia Txanelan.

Haur Hezkuntzan hasitako bideari jarraituz eta hautu metodologiko
koherentea eginez, irakurmenaren eta idazmenaren oinarrizko prozesuen
gaineko kontrol gero eta autonomoagoa eta eraginkorragoa eskuratzen
lagundu nahi dio ikasleei Txanela Proiektuak. Beraz, irakurmena eta
idazmena hainbat eremutan eta funtzio desberdinekin erabiltzen trebatzeko,
askotariko proposamenak aurki daitezke Txanelako materialetan, Izan ere,
hizkuntza idatzia autonomiaz, sormenez eta eraginkortasunez erabiltzea
ezinbesteko baliabidea baita ideia, iritzi, bizipen eta sentimenduen
trukerako, ikasteko eta ezagutzak transmititzeko, gizartean eta kulturan
parte-hartzeko, baita norbearen gozamen eta aberastasunerako ere.

Irakurketa prozesua eta Interpretazio orokorra.

(Irudia: Lengua Castellana 5, 1. unitatea, 29. or.)

(Irudia: Txanela Globalizatua 5, 3. unitatea, 37. or.)

e Atsegina hartzeko irakurmena.

(Irudia: Txanela Globalizatua 5, 5. unitatea, 15. or.)

e Informazio iturrien erabilera eta Interpretazio kritikoa.

(Irudia: Txanela Globalizatua 5, 6. unitatea, 27. or.)

(Irudia: Txanela Globalizatua 5, 6. unitatea, 28. or.)

e Testuen sintesia.

(Irudia: Txanela Globalizatua, 10.Lan-koadernoa, 21. or.)

e Askotariko testuen ekoizpena (informazio testuak, argudio testuak,
literatur izaeradun testuak).

(Irudia: Txanela Globalizatua 6, 6. unitatea, 21. or.)

(Irudia: Lengua Castellana 6, 2. unitatea, 44. or.)

2.3.

HITZIK GABEKO HIZKUNTZei dagozkien konpetentzien
lanketa Txanelan

Hitzik gabeko hizkuntzak Txanelan.

Badira, hitzetan oinarritu gabe, hitzezko hizkuntzaren lagungarri eta
aberasgarri ez ezik, hainbatetan hura bezain eraginkorrak, edo are
eraginkorragoak, diren beste hizkuntza batzuk ere: hizkuntza zientifiko-
matematikoa, keinuen bidezko hizkuntza, musikaren bidezko hizkuntza,
hizkuntza plastikoa, hitz abestua, etab. Hizkuntza horien guztien lanketa
integratuak toki garrantzitsua du Txanela Proiektuaren baitan, ikasleen
ahalmen espresiboa, afektiboa, estetikoa eta ludikoa lantzeko aukera
ugarirekin, izan ere ahalmen horiek gozamena, zoriontasuna eta pertsonaren
garapen osoa sustatzen baitute.

Hizkuntza artistikoak: hizkuntza plastikoa, musikaren bidezko hizkuntza,
gorputz hizkuntza.

(Irudia: Txanela Globalizatua 3, 2. unitatea, 32. or.)

(Irudia: Lengua Castellana 6, 1. unitatea, 28. or.)

(Irudia: Musika Lan-koadernoa 6, 7. or.)

(Irudia: Txanela Globalizatua 5, 5. unitatea, 47. or.)

¢ Hizkuntza matematikoa eta hizkuntza zientifikoa: zenbakizko
hizkuntza, hizkuntza grafikoa, sinbolikoa...

(Irudia: Txanela Globalizatua 4, 1. unitatea, 28. or.)

(Irudia: Txanela Globalizatua 6, 2. unitatea, 62. or.)

2.4.

GIZARTE KOMUNIKABIDEEN BALIABIDEei dagozkien
konpetentzien lanketa Txanelan

Gizarte komunikabideak Txanelan.

Gizarte hedabideek garrantzi handia dute informazioa eskuratzeko
moduetan, gizarte trukean, entretenimenduan, ideologiaren eta balioen
transmisioan, eta iritzia eratzean. Hedabideek, eta bereziki ikus-entzunezko
hizkuntzak, inguruko errealitatea barneratzeko, interpretatzeko eta bertan
esku hartzeko moduan erabateko eragina dute. Hizkuntza hori ezagutzea,
interpretatzea eta horren bidez zuzen adieraztea atzeratu ezin den
hezkuntza eginkizuna da gaur egungo munduan komunikatu eta funtzionatu
ahal izateko. Txanela Proiektuan konstante bat da hedabideen interpretazioa
eta erabilera (“Prentsa Txokoa”, komunikabideen eremuko testuen
interpretazio eta ekoizpena...). Ikus-entzunezko hizkuntzaren ezagutza eta
erabileran ere lehen urratsak emango ditu ikasleak Txanelako proposamenen
eskutik.

Mezu mediatikoak interpretatzea eta sortzea, Hedabideen ezagutza.

(Irudia: Txanela Globalizatua 5, 3. unitatea, 16. or.)

(Irudia: Lengua Castellana 6, 2. unitatea, 26. or.)

2.5.

INFORMAZIO ETA KOMUNIKAZIO TEKNOLOGIei
dagozkien konpetentzien lanketa Txanelan

IKTak, komunikatzen ikasteko baliabide

IKTak, nagusiki, @KOMUNIKATZEN IKASTEKO baliabide garrantzitsu eta
eraginkorrak dira. IKTen erabilera eskola-jardueretan txertatzean, beraz,
egiteko edo xede nagusi hori gogoan izan behar da: KOMUNIKATZEN
IKASTEKO BALIABIDE GISA ERABILI BEHAR DA.

IKTen funtzio nagusia

IKTak, esan gabe doa, komunikaziorako lagungarri eta laguntzaile izateaz
gainera, beste hainbat oinarrizko konpetentzia garatzeko ere bitarteko
eraginkor izan daitezke eta, jakina, dira.

o ZER
— Ohiko tresna eta teknika-baliabideak trebeki erabili.
o NOLA

— Erantzukizunez, sormenez eta kritikoki.

o ZERTARAKO

— Informazio mota oro ekoizteko, biltegiratzeko, berreskuratzeko,
lantzeko eta komunikatzeko.

—Norbera eta gizartea hobeto garatzeko egokienak diren
informazioak bilatzeko, balioesteko, hautatzeko eta barneratzeko.

— Eta hori guztia, informazioa ezagutza bihurtzeko.

Lehen Hezkuntzarako IKT konpetentziak

IKTen funtzio nagusia kontuan hartuta, Lehen Hezkuntzarako (hamabi urte
arteko eskolaldia) honako IKT konpetentzia hauek proposatzen ditugu:

A. Sistema informatikoaren kontrola.

Ordenagailua eta ordenagailu-sarea lan-bitarteko eta -eremu gisa ezagutzea
eta bereiztea, hardwareko oinarrizko elementuak behar bezala menderatzea,
eta baita sistema eragile estandar baten oinarrizko terminologia eta
funtzioak ere.

B. Informazioaren kudeaketa eraginkorra.

Hiztegi eta entziklopedia elektronikoetan eta software didaktikoetan
informazio-bilaketa gidatu eta zehatzak egiten jakitea, eta Interneteko
nabigatzaile baten oinarrizko funtzioez baliatzen, eta bilaketa soila ez ezik,
zehatzak ere egitea.

D. Informazioaren eta ezagutzaren komunikazioa eta elkartrukea.

Posta elektroniko estandar baten eta Interneteko beste komunikazio-
zerbitzuen oinarrizko funtzioak (mezularitza, txatak, foroak, blogak,
wikiak...) behar bezala erabiltzea.

E. Informazioa prozesatzea eta edizioa.

Informazioa (testua, grafikoak, soinua, animazioa, bideoa) eraikitzeko eta
editatzeko softwarea erabiltzen, eta informazioa testu-prozesadoreetan,
aurkezpenetan eta web-orrietan integratzen jakitea.

F. IKT baliabideen erabilera irekia eta arduratsua.

IKT baliabideak erabiltzerakoan jakin-minez eta arduraz jokatzea, ikasteko
jarrera irekia bultzatuz, komunikazioetan errespetua zainduz eta
erabileraren iraupena kontrolatuz.

G. Ezagutza eraikitzea eta problemak ebaztea.

IKT bidez lortutako trebetasun praktikoak eta kognitiboak, eskola-gaietan
edo eskolaz kanpokoetan aplikatzea, ideiak birlantzeko, osatzeko edo
problemak ebazteko.

IKT konpetentzia orokor bakoitza haurren adinetara, zikloka, egokitu dugu.
Horrekin batera, ziklo bakoitzera egokitutako konpententziak garatzeko
edukiak (kontzeptuak-prozedurak-jarrerak) eta ebaluaziorako irizpideak
zehaztu ditugu.

IKT curriculo proposamen osoa “IKT curriculuma — Lehen
Hezkuntzarako proposamena” izeneko dokumentuan ikus daiteke

(Esteka edo lotura, dokumentua eskuratzeko)

e IKT konpetentziak Txanela proiektuan

IKT konpetentzien garapen curricularra proiektu pedagogiko jakin baten
bitartez - Txanela proiektua — gauzatzen da. lkasleei proposatzen
zaizkien hainbat jarduera IKT baliabideak erabiliz egiten dira, ziklo

bakoitzerako ezarritako IKT konpetentzien lanketa eta garapena bermatuz.

(Irudia: Txanela Globalizatua 6, 1. unitatea, 56. or.)

IKT curriculumaren azken zehaztapen hau, TXANELA.NET webgunean
egiten da, IKT jarduerak deritzanen bitartez, hain zuzen.

Jarduera horien bidez, IKT konpetentziak eta dagozkien edukiak lantzen
dira, Txanelako ohiko jardueren testuinguruan.

TXANELA.NETek irakaslea zein ikaslea ditu helburu eta bakoitzari
egokitutako sarbideak eskaintzen ditu.

Irakasleari, gida didaktikoa jardueraz-jarduera zehaztuta eskaintzeaz gain,
IKT jarduerak egiteko eta gidatzeko zehaztapen guztiak ematen zaizkio.l

Ikasleari, IKT jarduerak proposatzeaz gain, haiek egiteko behar dituen
baliabideak ematen zaizkio.

Posta elektronikoa, bloga eta wikia

Ikasle bakoitzari posta elektroniko kontu bana ematen zaio,
dokumentuak editatzeko eta aurkezpenak egiteko web-aplikazio batekin
batera.

Azkenik, proposatzen zaizkien hainbat IKT jarduera burutzeko behar-
beharrezkoa direnez, gela bakoitzak bere Bloga eta Wikia du,
horretarako espreski sortuak ditugun plataformen bitartez.

2.6.

KONPETENTZIA SOZI10-KOMUNIKATIBOAri dagozkion
konpetentzien lanketa Txanelan

Hausnarketa sozio-komunikatiboa Txanelan.

XXI. mendeko komunikazio errealitate gero eta konplexuagoak beharrezkoa
egiten du mezuen interpretazio kritikorako konpetentzia garatzea, eta
hedabide zein euskarri telematikoak erantzukizunez erabiltzea. Bestalde,
euskaldun bezala aurrera egiteko, ezinbestekoa dugu gizartean ematen diren
egoera soziolinguistiko anitzen interpretazio kritikoa eginez eta
eleaniztasuna balioetsiz, euskararen erabilerarako eta normalizaziorako
erantzukizunez jokatzea.

Gizartearen errealitate sozio-komunikatiboaren interpretazio kritikorako eta
errealitate horretan erantzukizunez parte hartzen ikasteko lehen urratsak
landuko dira Txanela Proiektuan.

Kontzientzia mediatikoa: mezuen interpretazio kritikoa, eta hedabideen
eta euskarri telematikoen erabileran erantzukizuna.

(Irudia: Txanela Globalizatua 5, 1. unitatea, 26. or.)

(Irudia: Txanela Globalizatua 6, 2. unitatea, 47. or.)

e Kontzientzia soziolinguistikoa: ingurune soziolinguistikoaren
interpretazio kritikoa, euskararen normalizazioarekiko erantzukizuna eta
eleaniztasunaren balioespena.

(Irudia: Txanela Globalizatua 6, 2. unitatea, 50. or.)

(Irudia: Txanela Globalizatua 3, 4. unitatea, 20. or.)

